               Оқушылармен  шығармашылық тапсырмалар жасау түрлері.
                                  Калемшарав Сайран

           Павлодар қаласы №35 жалпы орта білім беру мектебі.

     Қазіргі қоғам жеке адамнан прогрессивті ойлай алатын белсенді әрекетті, жан-жақты болуды талап етеді.Өйткені, адамның қоғамда алатын орны, қазіргісі, болашағы үнемі толғандыратын мәселелер қатарына жатады. Бұл қоғамның дамуына тікелей байланысты. 
      Қазақстан Республикасында орта білімді дамыту тұжырымдамасы білім беру мекемелерінің ең негізгі мақсаты: дүниетанымдық, құзырлық,шығармашылық деп атап көрсетеді. Қоғамда «орындаушы» адамнан гөрі «шығармашылық» адамға деген сұраныстың көп екендігін қазіргі өмір талабы дәлелдеп отыр. Бұл мәселелер жайында жазылған ойлар, тұжырымдамалар, көзқарастар, еңбектер баршылық. Ежелден-ақ ұлы ойшылдарымыз Жүсіп Баласағұн, Әл-Фараби, ұлы Абайды ерекше толғандырған. Сондықтан ұлы ойшылдар өз еңбектерінде адамның жеке басын, қабілеттерін дамытуды үнемі көтеріп отырған.

      Шығармашылық білім деңгейі-бұл оқушылардың өз бетімен іздену іс-әрекетінде пайда болатын білімдер,біліктіліктер. Шығармашылық деңгейдегі білімдерге оқушылардың бойында өз бетімен   шығармашылық іс-әрекетін оятатын эвристикалық және зерттеу әдістері арқылы қол жеткізуге болады. Осы білім деңгейін қамтамасыз ететін  ойлау тәсілдері де шығармашылық болып табылады: оқушылар жұмыстың тақырыбын және міндеттерін айқындайды,  болжамын және іздену жоспарын түзеді,ізденіс зерттеу іс-әрекетін жүзеге асырады.
      Мінеки, осылайша өз бетімен шығармашылыққа бейімделген оқушыларға әр түрлі шығармашылық түрлерін мұғалім дұрыс таңдап, тиімді сәтте бере білсе, оқушылар өзідігінен жұмыс жасай отырып, шыңдалып жетістікке жетуге ұмтылады.Бұл берілетін шығармашылық тапсырмалардың бастапқы сатысы  тест тапсырмаларынан басталады. Өткен материалдарды жинақтап қорытуда немесе жаңа сабақты бекіту кезінде тест түрлерін пайдалануда өте тиімді. Тест арқылы оқушылардың жауабы жалпылама емес, нақты берілетін болады. Тест сұрақтары педогогикалық басылымдарда және кітапшалар түрінде беріліп жүр. Дегенмен, әр мұғалім тест сұрақтарын өзі әзірлегені тиімді.
     Тест оқушылардың білімін тереңдетуге , тиянақты білім жүйесін қалыптастыру үшін қажет. Тест түрлерін сабақта қолданудағы мақсатым- оқушылардың білімін байқау, жалпы сыныптың білімін бағалау, білім сапасы мен ой-өрісін арттыру, өтілген материалдар бойынша білімдерін бір жүйеге келтіру. Оқушылардың білімін тексеруге тест әдісі нақты ұғым бергенімен, ой-өрісінің кеңеюіне, ойлау қабілетінің, сөйлеу қабілеттерінің дамуын тежеуі мүмкін. Сол себепті үнемі тест тапсырмаларымен жұмыс жасай беруге болмайды. Тест тапсырмаларын өз  кезегінде тиімді тұстарда пайдалана отырып,басқа да шығармашылық тапсырмаларды тақырыпқа сәйкес беріп отырамын. Келесі шығармашылық тапсырманың бірі:-электрондық

оқулықтарды пайдалана отырып,танымдық белсенділігін арттыру, қисынды ойлау жүйесін қалыптастыру, шығармашылықпен еңбек етуіне жағдай туғызу.
      Қазіргі заман талабы бойынша білім беруді ақпараттандырудың негізгі талаптарының бірі- оқу үрдісіне электрондық оқулықтар енгізу. Оқу материалдарын ұтымды игеруде электрондық оқулықтардың атқаратын ролі зор. 
     Электрондық оқулықтарда теориялық тақырыптар кеңінен беріліп түсіндіріледі. Теориялық материалдар графикалық иллюстрация түріндегі әр түрлі суреттер, сұлба тәсілдер арқылы толықтырылып отырса, онда теориялық  білімді оқып, көзбен көріп, түйсіну және оны мида бекіту үрдістері  бір уақытта  өтеді және материалды қорыту үрдісі ұтымды болады.
      Электрондық оқулық- оқу пәнінің негізгі ғылыми мазмұнын қамтитын компьютерлік технологияға негізделген оқыту, бақылау, моделдеу, тестілеу т.б. бағдарламалардың жиынтығы. Электрондық оқулықтар жай оқулықтарға  өте тиімді қосымша мүмкіндіктер береді. Атап айтқанда:
    -кері байланысты іс жүзінде тез арада қамтамасыз етеді;
    -жай оқулықтағы ақпаратты іздеу мүмкіндіктері біраз уақыт алатын болса, 
     электрондық оқулық қажетті материалды тез табуға мүмкіндік береді.

    - гипермәтінді түсіндірулерге өту барысында уақытты үнемдеуге көмектеседі.  

     Электрондық оқулықтан негізгі мәтін жайлы мағлұмат алып болған соң,  әрбір тақырыпқа сай берілген тапсырмаларды (сызба, графиктер,тапсырмалар жүйесі, мәтін бөлігін іздеу жүйесі,авторлар жөніндегі мәлімет т.б.) жиі орындай отырып, қазіргі заман талабына сай ақпаратты меңгерумен қатар,өзіндік танымдық белсенділігін арттыру,сонымен қатар пәнге деген қызығушылығын шыңдай түсуге бейімдеу. Электрондық оқулықтармен жиі жұмыс жасаудың нәтижесінде оқушылар өз беттерімен берілген тақырыпқа сай слайдтар жасау , әрбір сөзді,сөйлемді анимациялау, шығармашылық тапсырмалар құрастыра білу, тест тапсырмаларын жасау,проектілеу технологиясының проектісін жасай білуге үйренеді.Осылайша электрондық оқулықтар мұғалім мен оқушының қызметін ізгілендіру құралы болуы тиіс.
     Келесі бір шығармашылық тапсырмалар: сатылай кешенді талдау тапсырмасы. Сатылай кешенді талдау дегеніміз- оқыту мақсаты, міндеттері, әдіс тәсілдері, өзіндік ерекшелігі бар және оқушыларға қазақ тілі ғылымының мазмұны мен жүйесін, оның сөздік құрамы мен грамматикалық құрылысын, сөйлеу тілінің байлығын және әдеби тіл нормасын үйретіп, дұрыс сөйлеу, сауатты жазу дағдысын қалыптастырады. Сатылай кешенді талдау технологиясының басты қағидаларының бірі- жоғары қиындықта оқыту. 
     Сатылай кешенді талдау – тек қана білімді белгілі бір көлемде беріп, қажетті шеберлікпен дағдыны қалыптастырумен ғана шектелмейтін, сонымен қатар баланың жалпы тұлғалық дамуына, ойлау, есте сақтау, қиялдау, елестету сияқты басқа танымдық-психологиялық қасиеттерінің жақсы үйлесімді дамуына бағытталған оқытудың түрі.
       Сатылай кешенді талдауда баланың ізденушілік, зерттеушілік әрекетін ұйымдастыру басты назарда ұсталады. Ол үшін бала өзінің бұған дейінгі білетін амалдарының, тәсілдерінің жаңа мәселені шешуге жеткіліксіз екенін сезетіндей жағдайға түсуі керек. Сонда ғана оның білім алуға деген ынта- ықыласы артады, білім алуға әрекеттенеді.

       Сатылай кешенді талдай оқыту техналогиясында мұғалім мен оқушы арасындағы қарым-қатынас жаңа қағидаларға негізделеді. Олар: ынтымастық, өзара сыйластық, түсіністік, әріптестік сияқты қасиеттер. Бұл техналогияның маңызды тағы бір ерекшелігі-оқушыларды жақсы, жаман, орташа деп бөлмей, тек материалды жылдам, орта, төменгі деңгейде қабылдауына қарай тапсырманы оң деңгейге икемдеп, барлық баланың даму үшін қолайлы жағдай туғызуды мақсат тұтады. Төл технология «Сатылай кешенді талдаудың»өзге-деңгейлік талдаулар.

       Дәстүрлі оқыту жүйесінде тыңдалым көбіне жауап беруші оқушы мен мұғалімнің арасында жүзеге асып, бір жақты қызмет атқарады. Онда тыңдалым туралы мынадай түсінік қалыптасқан: оқушының жауабы баға алу үшін өзіне қажет те, мұғалімге оқушыны бағалау үшін қажет. Сондықтан сыныптағы оқушылар сырттай қарағанда оқушының жауабын мұқият тыңдап отырған сияқты , ал шын мәнінде іштей ол басқа бір ойдың жетегінде отыруы мүмкін. 
     Ал сатылай кешенді талдау технологиясында талдау жүйесі барлық оқушыға түсінік және кез келген уақытта мұғалімнің тыңдаушы оқушылардан талдаудың белгілі бір сатысын жалғастырып жіберуді сұрап қалуы мүмкін, сондықтан тыңдаушы оқушылар жауап беруге дайын отыруға дағдыланады. Ал соңғы кездері мұғалімдер тәжірибесіне талдау үлгісін үнтаспаға жазып тыңдату немесе компьютер арқылы талдауды дауыстап талдап отырып жазу жиі қолдануда. Мұның нәтижесі жоғары. Мұғалім немесе сыныптағы өте жақсы талдайтын оқушы дауыстап талдап әрі компьютерге жазып отырады, қалған оқушылар іштей талдап, олар да компьютерге жазып отырады. Мұнда екі жақты үрдіс бірдей жүзеге асады. Оқушылар тыңдайды әрі компьютермен жұмыс істеу машығы артады.Онда түрлі сызбалар,таңбалар қолданылады. Оқушылар оларды түрлі бағдарламаларға кіру арқылы іздеп, қажетті орынға дұрыс қоюды үйренеді.
      Проект технологиясы XYI ғасырда Италияның архитектуралық шеберхана- ларында пайда болған.Проектінің маңыздылығы-өтілетін тақырыпты зерттеу обьектісіне айналдыру. Ол үшін ғылыми жоба жасауға машықтандыру қажет. 

      Ғылыми жоба: 1.Тақырыбы. 2.Мақсаты(біреу болу керек) 3.Міндеттері (үшеуден кем емес) 4.Өзектілігі(басым қаралатын жағы) 5.Маңызы неде? (құндылығын көрсете білу) 6.Зерттеу әдістері. 7.Гипотеза(болжам жасай білу) 8.Нәтиже 9.Жоспар.
      Проект-оқушының субьектілік тұрғыдан маңызды проблемаларды мұғалімнің арнайы ұйымдастыруы және оқушының өзіндік орындайтын іс- қимылының комплексі арқылы шешуі. Ол өнімді дүние жасап,ауызша немесе жазбаша презентациялаумен аяқталады. Міне осы технология негізінде жасалған,жұмыс түрінің бір үлгісін ұсынып 

                        Ғылыми жоба
            «Сөйлем мүшелері»  8- сынып 
1.Тақырыбы: Сөйлем мүшелері, олардың ерекшеліктері.

2.Мақсаты:  Сөйлем мүшелерінің теориялық негіздерін ашып, ерекшеліктерін, белгілерін, атқаратын қызметін анықтау.

3.Міндеті:  -45-46- беттегі теориялық мәтінді талдап,зерттеу, зерделеу негізінде модельдер дайындайды, проектілерді қорғайды, дәлелдейді.

4.Өзектілігі: Сөйлемнің мүшелерінің түрлерін ажыратуда , күрделі және үйірлі болып келуін біледі, ажырата алады.

5.Әдістер:  Талдау, нақтылау, жүйелеу, құрастыру, өзіндік іздендіру, модуль, сызбалар дайындау, логикалық әдіс.

6.Болжам:  егер ғылыми мағлұмат берілген мәтінді мұқият талдап, тірек сызба,конспект, модуль құру, негізгі ұғымдарды ықшамдап алуға төселсе, сөйлем мүшелерінің ерекшеліктерін ажырата алады.
                                         Жоспар.
1. Сөйлем мүшелерінің белгілерін нақтылау.

2. Анықтама шығару.

3. Сөйлем мүшелерінің құрамына қарай түрлерін, негізгі белгілерін айқындау.

4. Сөйлем мүшелерінің атқарған қызметіне қарай түрлерін, белгілерін айқындау.

5. Үйірлі және күрделі мүшелердің айырмашылығын айқындау.

6. Сөйлем мүшелері бола алмайтын сөздер топтарын айқындау.

7. Мәтіндегі тұжырымдарды модульге түгіру. Мысалдар арқылы дәлелдеу, жаттығу тапсырмаларын орындау арқылы білгендерін бекіту.

 1.Бітібаева Қ.                   Әдебиетті оқыту әдістемесі.

                                                     Алматы 1997

2.Бұзаубақова К.Ж.          Жаңа педагогикалық технология.Оқу құралы.

                                                     Алматы Жазушы 2004

3.Құрманова Н.Ж.            Логиканы қазақ тілін оқытуда қолдану.
                                                     Ақтөбе  2004

4.Таубаева Ш.Т.
Оқытудың қазіргі технологиялары.

   Барсай Б.Т.
Бастауыш мектеп 1999 №3  3-8бет

5.Тұрғынбаева Б.А.           Дамыта оқыту технологиялары.

                                                   Алматы 2000  90-бет

6.Түсіпова А.Ж.                 Компьютер –оқытудың жаңа ақпараттық 

                                             Технологиясы.  

                                             Қазақстан мектебі 2004  №7   44-46 бет

